
				এই পাতাটির মুদ্রণ সংশোধন করা প্রয়োজন। 
आँछु नश्ािङ्गोर्नेिो । st,
হওন মানসে, অতীব চঞ্চল চিত্তে কহিতে লাগিলেন ; হে সদয় হৃদয় মহোদয়স্কয় ? আপনার! আমাদিগের আগমনের পূর্ব্বে, উভয়েই কি ভাবে আক্রান্ত হইয়া এতাদৃক বিষণ্ণবদনে কালাতিবাহিত করিতেছিলেন, যে, যদ্বারা আমাদিগের অত্রস্থলে আগমন বিষয়ের কিঞ্চিস্মাত্রও অবগত হইতে পারেন নাই । অপিচ ইদানীং সহসা কি আশার আশয় প্রাপ্তেইবা হাস্য আস্তে এতাদৃক সন্তোষ প্রকাশ করিতেছেন; ইহার কারণ কিছুই বোধ করিতে পারিলাম না । অধিরাজের বাক্যাবসানে, তন্মধ্যে একজন কহিল ; মহারাজ ! আপনার প্রিয়তম৷ প্রিয়সী প্রমুখtৎ যে, তদীয় ভ্রাতৃদ্বয়ের পরিচয় প্রাপ্ত হইয়াছেন; বোধ হয় স্মরণ থাকিবে অর্থাৎ, আমি সেই পরীরাজ পরিমলের জ্যেষ্ঠপুত্র সমিতিঞ্জয়, আমি, বিদ্যালয় হইতে আলয়ে প্রত্যাগত হইয়া ক্ষণপ্রভা অদর্শন জন্য মৎকর্তৃক তাহার বিবরণ জিজ্ঞানিত হইলে, পৌরজনেরা কহিলেক ; পিতা, ক্রোধ পরতন্ত্র হওতঃ প্রাণসম প্রিয়তমা কনিষ্ঠ সহোদর ক্ষণ প্রভাকে গভীর সাগরনীরে নিক্ষিপ্ত করিয়াছেন । তাঁহাতে মাত! প্রিয় সন্ততিবিচ্ছেদ শোকে স্ত্রীস্বভাব বশতঃ রোদল বাহুল্যে নয়নহীন হইয়াছেন। আর পিতাও ক্রোধ শান্তির পর, সর্ব্বদা বহুবিধ বিলাপ করিয়া থাকেন । এৰূপ তাহাদিগের প্রমুখtৎ, শ্রুত হইম শেষে স্বয়ং

